
Pou Piblikasyon Imedyat: 4 jen 2012 

 
GOUVÈNÈ CUOMO ANONSE NEW YORK PRAL MANDE YON EGZANPSYON GOUVÈNMAN FEDERAL POU 
ENVESTI $10 MILYA DOLA NAN EKONOMI LAJAN EKIP RESTRIKTIRASYON MEDICAID REYALIZE POU FÈ 

CHANJMAN NAN SISTÈM SANTE ETA A  
 

Egzanpsyon Federal la Pral Pèmèt New York Egzekite Plan Aksyon MRT a Okonplè 

 
Jodi a, Gouvènè Andrew M. Cuomo te anonse New York pral mande yon egzanpsyon gouvènman federal 
pou pèmèt eta a envesti apeprè $10 milya dola nan ekonomi lajan ki reyalize nan refòm Ekip 
Restriktirasyon Medicaid (Medicaid Redesign Team - MRT) pou egzekite yon plan aksyon pou fè 
chanjman nan sistèm swen 
sante eta a.  
 
Egzanpsyon 1115 pou Medicaid pral pèmèt New York egzekite plan aksyon MRT a okonplè, re-envesti 
nan enfrastrikti swen sante eta a, epi bese pri yo alontèm. Eta New York mande pou gouvènman federal 
la pèmèt eta a re-envesti sou yon peryòd senkan apeprè $10 milya dola nan $17.1 milya dola nan 
ekonomi lajan federal yo te reyalize avèk refòm MRT.  
 
Gouvènè Cuomo di konsa, “Nou deja fè premye etap yo pou fè chanjman nan sistèm swen sante eta nou 
an, tankou bese pri yo pou kontribiyab yo, epi amelyore kalite swen sante a. Ekip Restriktirasyon 
Medicaid te alatèt responsablite a, epi egzanpsyon sa a pral pèmèt Eta New York egzekite plan aksyon 
tounèf MRT a okonplè pou restriktire sistèm swen sante nou an nèt, epitou pou fè New York vin yon 
modèl pou peyi a.”  
 
Pwojè MRT pwopoze yo – epi ki te jwenn apwobasyon Lejislati a ane pase – te pèmèt gen gwo 
envestisman pou kontribiyab eta a ak kontribiyab federal yo. Yo prevwa pwojè MRT yo pral ekonomize 
$34,3 milya dola sou pwochen senk (5) ane yo- k ap separe ant gouvènman eta a ak gouvènman federal 
la. San pwojè MRT yo, depans eta a ta ogmante a $2,3 milya dola nan ane fiskal 2011-12 la sèlman.  
 
Nan pwosesis aplikasyon amannman dapre egzanpsyon an, epi annakò avèk kondisyon Centers for 
Medicare and Medicaid Services (CMS) prezante yo, New York pral fè yon efò san pran souf pou 
angajman piblik. Sitwayen yo ak moun ki enterese yo pral patisipe nan plizyè kalite sesyon, tankou 

fowòm piblik, webinè ki espesifik pou sijè a, ak gwoup diskisyon moun ki nan Medicaid. Lide, kòmantè ak 
enfòmasyon yo rasanble nan sesyon sa yo pral ede bay enfòmasyon sou pwosesis amannman dapre 
egzanpsyon an.  
 
W ap jwenn plis enfòmasyon sou amannman egzanpsyon 1115 pou Medicaid, posiblite pou fè kòmantè, 
ak yon prezantasyon angajman piblik ak pwosesis pou soumèt aplikasyon nan sitwèb 
http://www.health.ny.gov/health_care/medicaid/redesign/.  
 
Answit, sitwèb la gen ladan yon prezantasyon rezime pwosesis egzanpsyon pou Medicaid, y ap prezante 
nan pwochen fowòm yo (dat ak adrès yo endike anba la a). Pa gen obligasyon pou enskri ou davans pou 
fowòm yo. Men, y ap mande moun ki vle pale nan fowòm yo pou yo enskri souplas; pou yo prevwa tout 
kantite kòmantè ki posib. Ap gen sèlman 2 minit pou moun k ap pale yo poze kesyon yo ak fè  
kòmantè yo.  
 
Enfòmasyon sou Ekip pou Restriktirasyon Medicaid (Medicaid Redesign Team - MRT):  
 
Gouvènè Cuomo te kreye MRT nan ane 2011. MRT te reyini moun ki enterese ak espè ki sòti toupatou 
nan eta a pou travay nan tèt ansanm pou fè refòm nan sistèm swen sante Eta New York, epi pou bese 
pri yo. Nan mwa janvye ak fevriye 2011, MRT te òganize yon seri reyinyon piblik nan Eta a, pou bay 
Nouyòkè yo posiblite enpòtan pou yo fè konnen lide ak kòmantè yo. Reyinyon yo te difize sou Entènèt, 
epi yo te afiche dokiman ki bay anpil enfòmasyon sou paj wèb MRT. Antou, MRT te resevwa plis pase 
4.000 lide sitwayen yo ak moun ki enterese yo.  
 
MRT te travay an de (2) faz. Faz 1 te bay yon pwojè pou diminye depans Medicaid yo a $2,3 milya dola 
nan ane fiskal 2011-12 Eta a. Faz 1 an te fini nan mwa fevriye 2011 lè MRT te soumèt yon premye rapò ki 
satisfè objektif Gouvènè a pou depans Medicaid ki nan bidjè 2011-2012 li a. Rapò a te gen ladan 79 
rekòmandasyon pou chanje ak restriktire pwogram Medicaid lè li pote efikasite, ak lè li kreye pi bon 
rezilta swen sante pou malad yo. Nan pwosesis bidjè a, Lejislati a te apwouve 78 sou 79 rekòmandasyon 
li te konsidere yo; pwojè sa yo nan faz egzekisyon pou kounye a.  
 
Nan Faz 2 a, pou rezoud lòt pwoblèm yo, epi pou kontwole egzekisyon rekòmandasyon enpòtan ki 
pibliye nan Faz 1 a, MRT te separe an 10 gwoup travay. Nan travay yo, gwoup yo te bay posiblite pou 
175 lòt moun ki enterese pou yo patisipe nan pwosesis MRT. Yon kantite odyans piblik te òganize nan 
eta a. Apre sesyon sa yo, yo te rasanble rekòmandasyon MRT yo, epi yo te mete yo nan yon rapò final. 
Rapò a disponib nan 
http://www.health.ny.gov/health_care/medicaid/redesign/docs/mrtfinalreport.pdf.  
 
 

http://www.health.ny.gov/health_care/medicaid/redesign/
http://www.health.ny.gov/health_care/medicaid/redesign/docs/mrtfinalreport.pdf

Kalandriye Fowòm Piblik ki Pral Fèt yo:  

SYRACUSE  
Madi 12 jen 
1:00 p.m.–  
4:00 p.m. 

The Oncenter  
Nicholas J. Pirro Convention Center  
800 South State St.  
Syracuse, NY 13202 

BUFFALO  
Mèkredi 13 Jen 
1:30 p.m. – 
4:30 p.m. 

Roswell Park Cancer Institute 
David C. Hohn Lecture Hall 
Research Studies Center 
Elm Street ak Carlton street 
Buffalo, NY 14263 

NYC (Bronx) 
Lendi 18 jen 
12:30 p.m. – 
3:30 p.m.  

Bronx Community College  
2155 University Avenue  
Bronx, NY 10453 

ALBANY 
(Rensselaer) 
Mèkredi 20 Jen  
1 p.m. – 4 p.m. 

University at Albany  
Oditoryòm School of Public Health  
1 University Place  
Rensselaer, NY 

